
Ramakrishna Stavaraja

ರಾಮಕೃಷ್ಣಸ್ತವರಾಜಃ

ಓಂಕಾರವೇದ್ಯಃ ಪುರುಷಃ ಪುರಾಣೋ
ಬುದ್ಧೇಶ್ಚ ಸಾಕ್ಷೀ ನಿಖಿಲಸ್ಯ ಜಂತೋಃ .
ಯೋ ವೇತ್ತಿ ಸರ್ವಂ ನ ಚಯಸ್ಯ ವೇತ್ತಾ
ಪರಾತ್ಮರೂಪೋ ಭುವಿ ರಾಮಕೃಷ್ಣಃ .. 1..
ನ ವೇದಗಮ್ಯೋ ನ ಚಯೋಗಗಮ್ಯೋ
ಧ್ಯಾನೈರ್ನ ಜಾಪೈರ್ನ ತಪೋಽಭಿರುಗ್ರೈಃ .
ಜ್ಞೇಯಃ ಕದಾಪೀಹ ತತೋಽವತೀರ್ಣೋ
ದಯಾನಿಧೇ ತ್ವಂ ಭುವಿ ರಾಮಕೃಷ್ಣಃ .. 2..
ಮೋಕ್ಷಸ್ವರೂಪಂ ತವ ಧಾಮ ನಿತ್ಯಂ
ಯಥಾ ತದಾಪ್ನೋತಿ ವಿಶುದ್ಧಚಿತ್ತಃ .
ತಥೋಪದೇಷ್ಟಾಖಿಲತತ್ತ್ವವೇತ್ತಾ
ತ್ವಂ ವಿಶ್ವಧಾತಾ ಭುವಿ ರಾಮಕೃಷ್ಣಃ .. 3..
ಭಕ್ತೇಸ್ತಥಾ ಶುದ್ಧಜ್ಞಾನಸ್ಯ ಮಾರ್ಗೌ
ಪ್ರದರ್ಶಿತೌ ದ್ವೌ ಭವಮುಕ್ತಿಹೇತು .

ತಯೋರ್ಗತಾನಾಂ ಧ್ರುವನಾಯಕೋಽಸಿ
ತ್ವಂಮೋಕ್ಷಸೇತುರ್ಭುವಿ ರಾಮಕೃಷ್ಣಃ .. 4..
ಗತಿಸ್ತ್ವಮೇಕಾ ಜಗತಾಂ ಜಡಾನಾಂ
ಪುರಾ ವಿಸೃಷ್ಟೇಶ್ಚಿದಖಂಡರೂಪಃ .
ತದ್ವಲ್ಲಯೇ ಸ್ಯಾ ಅಧುನಾಸಿ ತದ್ವತ್
ತ್ವಮಾದಿದೇವೋ ಭುವಿ ರಾಮಕೃಷ್ಣಃ .. 5..
ವರ್ಣಾಶ್ರಮಾಚಾರವಿಹೀನಶಾಂತಾಃ
ಸಂನ್ಯಾಸಿನೋ ಜ್ಞಾನವಿಧೂತಚಿತ್ತಾಃ .
ಧ್ಯಾಯಂತಿಯಂ ನಿತ್ಯಮಭೇದದೃಷ್ಟ್ಯಾ
ಸ ಏವ ಹಿ ತ್ವಂ ಭುವಿ ರಾಮಕೃಷ್ಣಃ .. 6..
ತೇಜೋಮಯಂ ದರ್ಶಯಸಿ ಸ್ವರೂಪಂ
ಕೋಷಾಂತರಸ್ಥಂ ಪರಮಾರ್ಥತತ್ತ್ವಂ .

ರಾಮಕೃಷ್ಣಸ್ತವರಾಜಃ

ಸಂಸ್ಪರ್ಶಮಾತ್ರೇಣ ನೃಣಾಂ ಸಮಾಧಿ
ವಿಧಾಯ ಸದ್ಯೋ ಭುವಿ ರಾಮಕೃಷ್ಣಃ .. 7..
ರಾಗಾದಿಶೂನ್ಯಾಂ ತವ ಸೌಮ್ಯಮೂರ್ತಿಂ
ದೃಷ್ಟ್ವಾ ಪುನಶ್ಚಾತ್ರ ನ ಜನ್ಮಭಾಜಃ .
ಸ್ಥಾನೇ ಯದಾದಾಯ ವಿಶುದ್ಧಸತ್ತ್ವ-
ಮಿಹಾವತೀರ್ಣೋ ಭುವಿ ರಾಮಕೃಷ್ಣಃ .. 8..
ಮಹಾವಿಚಿತ್ರಂ ಮಹದಾದಿಕಾರ್ಯಂ
ಲಬ್ಧ್ವಾಪ್ಯಧಿಷ್ಠಾನಮನಾದ್ಯನಂತಂ .

ಕರೋತಿ ನಿತ್ಯಾ ಪ್ರಕೃತಿಸ್ತವಾದ್ಯಾ
ತದ್ಬ್ರಹ್ಮ ಸಚ್ಚಿದ್ ಭುವಿ ರಾಮಕೃಷ್ಣಃ .. 9..
ಕೃಶಾನುವತ್ತಾಪವಿದಗ್ಧಚಿತ್ತಾಃ
ಸಂಸಾರಿಣಃ ಶಾಂತಿನಿಕೇತನಂ ತ್ವಾಂ .

ಸಂಪ್ರಾಪ್ಯ ಶಾಂತಾ ಹಿ ಭವಂತಿ ತೇಷಾಂ
ತ್ವಂ ಶಾಂತಿದಾತಾ ಭುವಿ ರಾಮಕೃಷ್ಣಃ .. 10..
ಷಡಂಗಯೋಗೋ ನಯತಃ ಸುಸಾಧ್ಯೋ
ಜ್ಞಾನಾಧಿಕಾರೀ ಸುಲಭೋ ನಯಸ್ಮಾತ್ .

ಗರೀಯಸೀ ಭಕ್ತಿರತಃ ಕಲೌ ಸ್ಯಾತ್
ತಜ್ಜ್ಞಾಪಕಸ್ತ್ವಂ ಭುವಿ ರಾಮಕೃಷ್ಣಃ .. 11..
ನಾಕಾದಿಲೋಕಂ ಸುಖದಂ ಚ ದಿವ್ಯಂ
ಸುರಮ್ಯಮೈಶ್ವರ್ಯಮಹಂ ನಯಾಚೇ .

ಹೃದಾಸನೇ ತ್ವಂ ಕೃಪಯಾ ಸದಾ ವೈ
ವಸೇತಿ ಯಾಚೇ ಭುವಿ ರಾಮಕೃಷ್ಣಃ .. 12..
ಯಂ ಬ್ರಹ್ಮವಿಷ್ಣು ಗಿರಿಶಶ್ಚ ದೇವಾ
ಧ್ಯಾಯಂತಿ ಗಾಯಂತಿ ನಮಂತಿ ನಿತ್ಯಂ .

ತೈಃ ಪ್ರಾರ್ಥಿತಸ್ತಸ್ಯ ಪರಾವತಾರೋ
ದ್ವಿಬಾಹುಧಾರೀ ಭುವಿ ರಾಮಕೃಷ್ಣಃ .. 13..
ವಂದೇ ಜಗದ್ಬೀಜಮಖಂಡಮೇಕಂ
ವಂದೇ ಸುರೈಃ ಸೇವಿತಪಾದಪೀಠಂ .

ವಂದೇ ಭವೇಶಂ ಭವರೋಗವೈದ್ಯಂ
ತಮೇವ ವಂದೇ ಭುವಿ ರಾಮಕೃಷ್ಣಂ .. 14..

ರಾಮಕೃಷ್ಣಂ ಚಿದಾನಂದಂಯಃ ಸ್ತೌತಿ ಭಕ್ತಿಮಾನ್ಸದಾ .

ತಸ್ಯ ಚಿತ್ತಂ ಭವೇಚ್ಛುದ್ಧಂ ತತ್ತ್ವಜ್ಞಾನಂ ಸ್ವಯಂ ತತಃ .. 15..
ಇತಿ ರಾಮಕೃಷ್ಣಸ್ತವರಾಜಃ ಸಂಪೂರ್ಣಃ .

